
				এই পাতাটির মুদ্রণ সংশোধন করা প্রয়োজন। 
ցօ
গর্ভমধ্যে জীব সূক্ষ ক্রমে পরিণত হইয়া নানাপ্রকার নির্মাণ দ্বারা বিচিত্ররূপ হইলেও তাহা লোকের লক্ষ্য হয় না। নিৰ্ব্বিকারবৎ দৃশ্যমান জীব কিছুকাল এইরূপ বিকার বহন করে। ময়ুরাণ্ডমধ্যে চিত্রিত ময়ূর যেরূপ জলময় অবস্থায় থাকে, তদ্রুপ সকল জীবই ঐ অবস্থায় থাকে ৷ ৫ ৷
গর্ভধানের পর ঘন কলল প্রভৃতি অবস্থা উত্তীর্ণ হইয়া জঠরস্থিত উষ্মা দ্বারা পচ্যমান জীব নবম মাসকালে অথবা কৰ্ম্মানুসারে কিছু অধিক কালে পূর্ণত এবং দুঃখজ্ঞান প্রাপ্ত হইয়া বিষম ক্লেশ ভোগ
করে ৷ ৬ ৷
কালক্রমে ফল যেরূপ বৃস্ত হইতে আপনি বিচু্যত হয়, তদ্রুপ কৰ্ম্মপাকানুসারে জীব তৎকালোখিত, অপ্রতিহতবেগ পূতিগন্ধময় বায়দ্বারা প্রেরিত হইয়া নিজ লক্ষ্য ও অভ্যাসের আশ্রয় ইন্দ্রিয়গণের সহিত কৰ্ম্মবন্ধনে বদ্ধ অবস্থায় ধনুর্যন্ত্রমুক্ত শরের ন্যায় গর্ভ হইতে নির্গত হয় ।৭।
গর্ভনিগত শিশু উত্তানমুখ হইয়া সরল রসনা দ্বারা মাতার স্তন অবলেহন করিয়া স্তন্য পান করে । কৰ্ণ বা চক্ষু দ্বারা স্তন্য পান করে ন। জন্মান্তরীয় অভ্যাস, ব্যসন ও আয়াসাদির গন্ধে লীন বাসনাই তাহাকে সকল বিষয়ে উপদেশ দিয়া থাকে। ৮ ।
মাকড়সা যেরূপ অভ্যস্তরস্থিত তস্তুপ্রতান বিস্তার করিয়া থাকে, তদ্রুপ অভ্যন্তরস্থিত বিবিধ বিষয়াস্বাদ স্মরণদ্বারা মোহপ্রাপ্ত শিশু স্বভাবসহকৃত ইন্দ্রিয়দ্বারা জ্ঞান প্রাপ্ত হইয়া স্তন্য পান, আলাপ, আকৃতিপরিচয় ও স্পর্শ দ্বারা ধাত্রীকে চিনিতে পারে। ৯ ।
তরলদেহ শিশু হস্তাকর্ষণ, শয্যা ও বসনাদির ঘর্ষণে পীড্যমান হইয়া বাকশক্তির অভাবে সৰ্ব্বদা ক্রনন করে এবং ভদ্বারা তাহার কায়িক ক্লেশ কণ্ঠতঃ প্রকাশ করে। এইরূপে শিশু বিষম বিপদের
অম্পিদ হয় । ১০ ।

